
Cofnodion Cyfarfod Cyffredin Rhithiol Cyngor Tref Penrhyndeudraeth 12 Mehefin  2020  am 7:00 yh
CTP = Cyngor Tref Penrhyndeudraeth
PRESENNOL
Eric Thomas, Aled Ellis, Ifan Llewelyn Roberts, Medwyn Williams, Gareth Thomas, Meryl Roberts, Geraint Lloyd Jones 
Ymunodd 1 aelod o’r cyhoedd â’r cyfarfod.
YMDDIHEURIADAU
Menna Jones, Robin Jones
1           CROESO
Gan fod y Cadeirydd wedi ymddiswyddo, cadeiriwyd y cyfarfod gan  yr Is-gadeirydd  Meryl Roberts ac estynnodd  groeso i bawb.
2           CADARNHAU PRESENOLDEB AC YMDDIHEURIADAU 
Cadarnhawyd yn unol
ȃ’r uchod.
Gan fod y Clerc ar absenoldeb salwch, gofynnwyd i MW gofnodi a chytunodd i’r cais.   
3           CADARNHAU COFNODION CYFARFOD BLYNYDDOL & CHYFARFOD RHEOLAIDD 19 MAI    
             2020 
Gan fod y Clerc ar absenoldeb salwch, penderfynwyd eu symud i’r cyfarfod nesaf ar 14 Gorffennaf 2020
4           DATGAN CYSYLLTIAD / DIDDORDEB / BUDDIANT PERSONOL 
7.5       Datganwyd cysylltiad gan MW, MR  a GLJ gan eu bod yn aelodau o Bwyllgor Rheoli’r Neuadd Goffa. Mae’r Cyngor Tref a’r Pwyllgor Rheoli yn gwarchod buddiannau Elusen y Neuadd yn unol â’i chyfansoddiad.  
5           MATERION GWEINYDDOL Y CYNGOR
Gan fod y Clerc ar absenoldeb salwch, aed yn gaeëdig (cofnodion yn rhan 2 1299)
Daethpwyd yn ôl yn agored wedi hyn
6           CLWB PEL-DROED PENRHYNDEUDRAETH
6.1
  
Adroddodd GT fod y Clwb Peldroed yn bwriadu talu’r anfoneb sy’n ddyledus i CTP cyn gynted ag mae’n bosibl.
6.2   
Mae’r Clwb yn ail gyflwyno’r lês ar gyfer ei chofrestru yn y Cofrestra Tir oherwydd ni  chwblhawyd y broses ar y cynnig blaenorol.
6.3  
Adroddwyd fod y Clwb wedi cwblhau gofynion Asiant Cefnffyrdd Gogledd a Chanolbarth Cymru o ran y          gwaith coed orfodwyd arnynt.
6.4   
Mae’r Clwb wedi / wrthi’n sicrhau bod ganddo bolisi yswiriant ‘Public Liability’ trwy Gymdeithas  
Pêl-droed Cymru (FAW).    
6.5 
Nododd MW ei fod yn amau y gallai’r Clwb pêl-droed, a’r Clwb Ieuenctid geisio am grant gan y Cyngor Tref yn yr un modd â chymdeithasau a mudiadau lleol eraill.

7           GOHEBIAETH
7.1        Llwybr Ty’n Ffridd i Blaencefn
Nodwyd mai perchennog y tir sy’n gyfrifol am symud unrhyw beth o’i eiddo sy’n amharu ar ddefnydd Llwybr Cyhoeddus. GT wedi cysylltu gyda Chyngor Gwynedd i’w hysbysu o’r sefyllfa.
7.2        Baw ci ac ysbwriel
Yn absenoldeb y Clerc nododd GT ei fod wedi cysylltu gyda’r person ddaru godi’r mater drwy ei chyfeirio at ap Cyngor Gwynedd. Mae’r ap yn un y dylid ei hyrwyddo oherwydd gellid cofrestru cofnod o faw ci, ac uwchlwytho llun arno. Mae’r wybodaeth wedyn yn cael ei chyfeirio’n syth at y swyddog perthnasol yng Nghyngor Gwynedd. Bydd y data a gesglir hefyd yn dangos patrwm, wrth i fwyfwy o drigolion ddefnyddio’r ap.
7.3        Cais gan gwmni busnes
Cais i ddefnyddio tir Cae Cookes ydoedd, er mwyn sefydlu hwb, lle y byddai lor
ȉau mawr yn cyrraedd a rhannu bwydydd i lorȉau llai a faniau, i’w gyrru ledled y Gogledd-Orllewin.
Deallir fod y cwmni’n edrych am tuag acer a hanner o dir
– mwy na’ tir caled sydd gan CTP, ond o bosib yn edrych i ddatblygu’r tir rhwng y maes parcio ac uned Dŵr Cymru yn y pen arall.
Nodwyd na fyddai CTP yn ystyried gwerthu’r tir yma, ond gellid ystyried ei osod, a defnyddio’r incwm ‘er budd y gymuned’ yn unol â’r cyfamod sydd ynghlwm iddo pan y’i trosglwyddwyd i CTP  gan ICI Cookes.
Penderfynwyd gofyn i’r Cyng. Gareth Thomas barhau â’r drafodaeth, gan ei fod eisoes mewn cyswllt  â’r cwmni yn rhinwedd ei gyfrifoldeb fel Aelod Cabinet Economi ar Gyngor Gwynedd.
7.4        Cais gan gwmni busnes lleol
Cyfeiriwyd at y drafodaeth flaenorol parthed  gais cwmni lleol i logi tir Cae Cookes ar gyfer dibenion y busnes. Cytunwyd i’r cais yma yn y cyfarfod blaenorol, yn amodol, ac ar ôl i’r ymgeisydd dderbyn yr holl delerau. Os nad oedd y Clerc wedi cael cyfle i ddarparu drafft o’r cytundeb, penderfynwyd gofyn i Asiant Tir ac Eiddo CTP  fwrw ymlaen â’r gwaith.
7.5        Traveline Cymru
Roedd CTP wastad yn cydnabod pa mor bwysig yw’r cwmni yn ganolog yn Neuadd y Dref fel cyflogwr ers 2011.
Adroddodd GT ei fod wedi gallu rhannu gwybodaeth gyda’r cwmni parthed y cymorth sydd ar gael i fusnesau oherwydd effaith dybryd Covid 19. Credai bod y cwmni’n gymwys i geisio am y grant, a bellach roedd wedi’i gyflwyno.
Penderfynwyd adolygu’r sefyllfa yn y cyfarfod nesaf. 
7.6        Pwyllgor Rheoli Neuadd Goffa Penrhyndeudraeth
Derbyniwyd cais ysgrifenedig gan Bwyllgor Rheoli’r Neuadd yn gofyn a fyddai CTP yn ystyried talu am y costau  annisgwyl i atgyweirio llawr pren y gegin. 
Ar sail y ddealltwriaeth a’r drefn mai CTP fel ‘Custodian Trustees Elusen y Neuadd sydd yn talu am gostau yn gysylltiedig â’r adeilad, penderfynwyd talu’r gôst a amcangyfrifwyd fyddai oddeutu £500.00.
Dywedodd GT ei fod wedi cysylltu â swyddogion Pwyllgor Rheoli’r Neuadd i adael iddynt wybod bod y Neuadd Goffa yn gymwys am grant Covid-19. Deallwyd bod y Pwyllgor wedi cyflwyno cais.
Wrth drafod hyn, awgrymodd GT efallai y byddai’n fuddiol i osod rhai o asedau eraill CTP mewn ymddiriedolaeth, fel y gellir gwneud cais am grantiau.
Ni wnaed penderfyniad ar hynny.
7.7        Llythyr ymddiswyddiad y Cadeirydd
Aed yn  gaeëdig (cofnodion yn rhan 2 1299)

8          MATERION CYNLLUNIO
8.1       Cais Cynllunio Rhif
C20/0362/08/LL
            Clwb Pel-droed Penrhyndeudraeth, Maes y Parc
Sylwadau I Wasanaeth Cynllunio Cyngor Gwynedd - o
herwydd mai CTP yw perchennog y tir, ni thrafodwyd y cais.
8.2       Cais Cynllunio Rhif C
20/0394/35/LL
       
2, Glasfryn, Penrhyndeudraeth, Gwynedd, LL48 6DF
        Sylwadau I Wasanaeth Cynllunio Cyngor Gwynedd -
Dim gwrthwynebiad
9          RHAGLEN Y CYFARFOD NESAF
            Yn ychwanegol i’r eitemau sefydlog :-
9.1       Pecyn cynnal cyfarfodydd rhithiol
9.2       Newid ystafell cyfarfodydd y Cyngor
9.3       Nifer beddau sy’n weddill ym Mynwent Minffordd
9.4       Cynrychiolydd CTP ar Bwyllgor Rheoli’r Neuadd Goffa
9.5       Adolygu swyddi Cadeirydd ac Is-gadeirydd Cyngor Tref Penrhyndeudraeth
9.6       Prosiect 5000, Parc y Mileniwm a Gwerin y Coed
9.7       Sefydlu Panel Staffio a chadarnhau ei gylch gorchwyl
10        DYDDIAD Y CYFARFOD EHITHIOL NESAF
Nos Fawrth, 14 Gorffennaf 2020 am 7:00
11        CLOI 
Diolchodd yr Is-gadeirydd i bawb
___________
Medwyn Williams
Cadeirydd                    14 Gorffennaf 2020

